Коми Республикаын водзӧ видлалӧны канму уджтасъяслысь балаяс.

Нёль уджтас — вӧр овмӧс сӧвмӧдӧм, канму эмбурӧн веськӧдлӧм, йӧзӧс велӧдӧм сӧвмӧдӧм, олысьясӧс уджӧн могмӧдӧмлы отсӧг сетӧм — йӧз пӧвстын видлалісны нин. Нӧшта видлалӧны на кык уджтас: мортӧс ёнмӧдӧм да спорт, вӧр-ва озырлун да миянӧс кытшалысь гӧгӧртас сӧвмӧдӧм да наӧн вӧдитчӧм.

«Коми Республикаса олысьяс торйӧн ёна кӧсйӧны тӧдмасьны социальнӧй тӧдчанлуна объектъясӧн, - пасйис Коми Республикаса Юралысьӧс вежысь - сьӧм овмӧсса министр Владимир Тукмаков. - И тайӧ гӧгӧрвоана. Йӧзӧс велӧдӧм, вӧр-ваӧн вӧдитчӧм, олысьясӧс уджӧн могмӧдӧм  пыр сулалӧ медводдза местаын кыдзи республикаын олысьяс, сідзи и дінмуса Веськӧдлан котыр водзын».

Кыдзи и пыр, сайтӧ пырысьяс сетӧны юалӧмъяс уджтас дасьтысьяслы, комментируйтӧны да сетӧны вӧзйӧмъяс. и налы колана ногӧн вочавидзӧны, 

Торйӧн нин, олысьясӧс уджӧн могмӧдӧмлы отсӧг сетӧм кузя бала видлалӧмын участвуйтысьяс кӧсйӧны тӧдны, кыдзи мероприятиеясыс кутасны отсавны могмӧдны уджӧн велӧданінъясса выпускникъясӧс, вермытӧмъясӧс да вермытӧм челядьӧс быдтысь бать-мамӧс, кутшӧм мераяс кутасны вӧзйыны, медым  кыпӧдны сиктын асшӧр удж. Таысь ӧтдор, канму уджтасъяс видлалӧмын ӧти участвуйтысь вӧзйис ӧтув уджавны республикаын олысьясӧс уджӧн могмӧдан службалы да йӧзӧс велӧдан заведениеяслы, медым дасьтыны республикаса предприятиеяслы да организацияяслы колана специалистъясӧс.

Быд видлалан уджтас серти вӧчӧны экспертнӧй кывкӧртӧдъяс. Найӧс йӧзӧдӧны министерствояслӧн да ведомствояслӧн сайтъяс вылын. Проектъяс видлалӧм бӧрын найӧс вайӧдӧны колана выйӧдз воӧм вӧзйӧмъяс да  кывкӧртӧдъяс артыштӧмӧн.

Кыдзи пасйис В.Тукмаков, «корны йӧзӧс паськыда видлавны канму уджтасъяс, мый серти кутас тэчсьыны миян дінмулӧн канму политика да мӧд вося сьӧмкуд, — тайӧ бур воськовъяс, медым лӧсьӧдны сідз шусяна восьса веськӧдлан котыр».

*** Коми Республикаса  общественнӧй палаталӧн «В Контакте» везйын официальнӧй группалӧн инпас — http://vk.com/cluboprk 

